
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ডাক্তারবাবুর স্বাস্থ্য পরীক্ষা
৫৯


ও তারতম্য হ’য়ে থাকে। আপনারা কোম্পানীর কাজ করবেন, স্বাস্থ্যের হিসাবে আপনারা কর্ম্মক্ষম কিনা—দৃষ্টিশক্তি আছে কি না। —এই সব দেখবার জন্যই, আমাদের কাছে আপনাদিগকে পাঠান হয়। মোটামুটি হিসাবে আমাদের দেখা দরকার, কারণ—যখন আমরা বলতে পারি না— সাটিফিকেট দেবার পর মুহূর্ত্তে আপনাদের দেহের অবস্থা কি হতে পারে। আর এই যে আপনি ডাক্তার সাহেবের কাছে, রঙ্গ গুলার ইংরাজী নাম বল্তে পারেন নি। আপনি বলছেন ও আমিও বিশ্বাস করি, যে আপনি সমস্ত রঙ্গগুলোর ইংরাজী নাম না জানলেও, বাঙ্গালা নাম জানেন। কিন্তু সমস্ত রঙ্গগুলোর নাম কেই বা জানে, আর তা জানবারই বা প্রয়োজন কি? রঙ্গের বিষয়ে দৃষ্টি বিভ্রম হয় কি না, তা ধরতে বেশীক্ষণ লাগে না। আমি আপনাকে বেশী পরীক্ষা করি নাই ও তার জন্য যে আমার কর্তব্যের ত্রুটী হ’য়েছে এ আমি মনে করি না। আমি যখন দেখলুম আপনার মুখ খানি স্বাস্থ্যপূর্ণ, আপনি একটা উঁচু ডাল থেকে অনায়াসে লাফিয়ে পড়লেন—একটুকুও হাঁফালেন না—সহজ ভাবে আমার সঙ্গে কথা কইলেন, দূর থেকে সন্ধ্যার এই সময় সিগন্যালের লাল, সবুজ, সাদা, আলো দেখতে পেলেন, রাত্রে আমার বাসায় পর্যাপ্ত আহার করলেন, তখন আর আপনার স্বাস্থ্যের অভাব কি? আপনাকে আমি ন্যায় মতই সার্টিফিকেট খানি দিয়েছি, আপনার বিস্মিত হবার কিছুই কারণ নাই।”

 সতীশ কোন কথাই বলতে পারলে না। ডাক্তার বাবুর

